
ლევან ვარშალომიძემ გამართულ ბრიფინგზე აჭარისთვის ადმინისტრაციული
უფლებამოსილების დელეგირებასთან დაკავშირებით ისაუბრა. აჭარის მთავრობის
თავმჯდომარემ განაცხადა, რომ რეგიონისთვის ცალკეული ადმინისტრაციული უფლებების
გამიჯვნა რამდენიმე პრობლემას ერთდროულად მოაგვარებს. "ეს გაამარტივებს
მომსახურეობას და შექმნის საფუძველს უფრო ეფექტური გადაწყვეტილებები მიიღონ
ადგილზე", - განაცხადა ლევან ვარშალომიძემ.

  

როგორც ბრიფინგზე აჭარის მათვრობის თავმჯდომარემ აღნიშნა, კონკრეტულად საქმე ეხება
აჭარის საჯარო სკოლების დირექტორების დანიშვნას, ასევე ფერმერებისთვის საჭირო
სერთიფიკატების გაცემას და სხვა ტექნიკური ხასიათის საკითხებს, რომელთა შესახებაც
გადაწყვეტილებას რეგიონის მინისტრთა კაბინეტი ვერ იღებს.

  

"ხაზგასმით მინდა ვთქვა, რომ ჩვენ უფრო მეტ ავტონომიას კი არ მოვითხოვთ, არამედ ჩვენ
მოვითხოვთ გვქონდეს უფრო მეტი საშუალება უკეთ განვახორციელოთ ჩვენი ავტონომიური
უფლებები", – განაცხადა ლევან ვარშალომიძემ. მთავრობის თავმჯდომარემ ცენტრალურ
მთავრობას მიმართა საკითხი საგანგებო თათბირზე განიხილოს.

